
Giriş. Periferik sinir sisteminin tərkibinə daxil
edilən qanqlion və sinirlərin təşkilində iştirak edən
lifli struktura malik törəmələr mərkəzi sinir sistemi
ilə müqayisədə xeyli çox olmasına baxmayaraq
onların tərkibi və funksional xarakteristikası tədqiq
olunmamışdır. 

Məqsəd onurğa beyni sinirinin hissi qanqlionunu
(OBSHQ) əhatə edən kapsulun təşkilində iştirak
edən kollagen və elastik liflərin elektron mikrosko ­
pik quruluş xüsusiyyətlərini, hüceyrəvi strukturlarla
qarşılıqlı əlaqələrini və morfometrik parametr­
lərinin tədqiq edilməsidir.

Material və metodlar. Tədqiqat obyekti keta­
min məhlulu ilə huşsuzlaşdırılmış kütləsi 180­220
qram olan 10 ağ siçovulun onurğa kanalı açılaraq
onurğa beyni sinirinin hissi qanqlionları in situ ola ­
raq immersiya üsulu ilə fosfat buferində (pH 7,4)
ha zırlanmış 2%­li paraformaldehid, 2%­li qlütaral ­
dehid və 0,1%­li pikrin turşusundan ibarət məhlul­
da fiksasiya edildikdən sonra elektron mikrosko pi ­
yada qəbul olunmuş metodlarla hazırlanmış araldit­
epon bloklarından yarım­ və ultranazik kəsiklər alı­
naraq 80­120 kv. gərginlik altında JEM­1400 trans­
mission elektron mikroskopunda (JEOL­Japan) təd ­
qiq edilərək elektronoqramlar çəkilmişdir. Tədqiq
olunan strukturların morfometrik parametrləri
təsvirin analizi kompyuter proqramı (Almaniya)
vasitəsilə TİF formatında çəkilmiş elektronoqram­
malarda müəyyən edilmişdir.

Əldə edilmiş nəticələr. Onurğa beyninin sərt
qişasının davamı olan OBSHQ­nu və periferik
sinirləri xarici tərəfdən örtən epinevral qişa sərt
formalaşmış birləşdirici toxumadan təşkil olun­
maqla yanaşı fibrilyar srtukturları mexaniki təsir­
lərə davamlı 1­ci tip kollagen lifləri dəstələrindən
təşkil olunmuşlar. Morfometrik parametrlərinə
görə OBSHQ ətrafinda yerləşən epinevral qişa
törə mə lə ri nin miqdarı periferik sinirlərlə müqay­
isədə xeyli az olur. İstər OBSHQ kapsulunda,
istərsə də perife rik sinirlərdə epinevral qişa

müvafiq olaraq qanqlion daxili və endonevral
sahələrdən bioloji sədd rolunu oynayan, xüsusi
ixtisaslaşmış hüceyrələrdən təşkil olunmuş per­
inevral qişa ilə ayrılırlar. Periferik sinirlərlə
müqayisədə OBSHQ kapsulunun perinevral
hüceyrələri arasında qalan sahələrin də kollagen
lifləri ilə yanaşı, öz diametrlərinin böyüklüyü ilə
seçilən elastiki liflərin də aşkar edil məsidir. Qeyd
etmək lazımdır ki, OBSHQ kapsulunun təşkilində
iştirak edən perinevral hücey rələ rin arasında for­
malaşan əlaqələrin olması və onla rı əhatə edən
bazal səfhələrin bir­birləri birləşmələri nəticə ­
sində qonşu perinevral hüceyrələr arası sahələr
lifli strukturları əhatə edən ayrı­ayrı hissələrə
bölünürlər. 

Diqqəti cəlb edən bir də odur ki, periferik sinir
tərkibində perinevral hüceyrələrin arasında tək­tək
aşkar edilən elastiki liflərin orta diametri 0,5 mkm­
dən artıq olmadığı halda, OBSHQ kapsulunun tərk­
ibində aşkar olunan elastiki liflərin orta diametri 2,3
mkm­ə bərabərdir. Elastiki liflərin əsas kütləsini
təşkil edən elastin amorf quruluşa malik olub öz
osmiofobluğu ilə fərqlənir. Elastiki liflərin dax­
ilində müxtəlif ölçülü toplantılar və onların bütün
perimetri boyunca zolaq şəklində aşkar edilən nöq ­
tə vari osmiofil maddələr ­ fibrillin mikrofibrilləri ­
nin kəsikləridir. Elastiki liflərin perimetri boyu fib­
rillin mikrofibrilləri yerləşən hissələrdə perinevral
hüceyrələrin bazal səfhələrinin sərhədlərini müəy ­
yən etmək olmur. Stereometrik torların kömək liyi
ilə müəyyən edilmişdir ki, təsvir olunan elastiki
liflərin ümumi sahələrinin müvafiq olaraq 57­60%
hissələri fibrillin mikrofibrillərinin payına düşür.
Qeyd etmək lazımdır ki, bəzən perinevral hücey rə ­
lər arası sahələrin tam əksəriyyətində elastiki liflər
aşkar edilirlər. 

Nəticə. Fəqərəarası dəlik səviyyəsində mexaniki
təsirlərdən qorunan OBSHQ­da qanqlion daxili
sahələrin həcminin müəyyən hüdud daxilində sabıt
saxlanılmasında periferik sinirlərdə olduğu kimi

epinevral qişa elementləri ilə yox, perinevral qişa
daxilində yerləşən elastiki liflər fiziki xüsusiyyətləri
vasitəsi ilə təmin olunur. 

Açar sölər: hissi qanqlion, kollagen və elastiki
liflər, perinevral hüceyrələr, morfometriya, trans­
mission elektron mikroskop.

